
Mangalacharanam 5

மங்க³ளாசரணம் 5

ஶ்ரீக³ணேஶாய நம:
யத்பாத³-த்³வய-ஸேவநாந்மநுஜநோ மோஹார்ணவம் லங்க⁴யந்

க்²யாதிம் யாதி பராமிலாதல இஹ ப்ராஜ்யஶ்ரியம் தா⁴ரயந் ।
ப⁴வ்யம் ப⁴வ்யகு³ணாऽந்விதம் பு³த⁴வரம் ஸர்வார்த²த³ம் மங்க³ளம்

ஶ்ரீமந்தம் பிதரஞ்ச ஸந்தஶரணம் நித்யம் நமஸ்குர்மஹே ॥ 1॥
ஶ்ரீமத்³வாசமுமேஶ்வரௌ ப்ரணிபதந்நாராத⁴நீயாந் கு³ரூந்

ஸர்வேஷாம் ஹிதகாம்யயாऽத்ர விவிதா⁴ந் ஸ்வாऽபீ⁴ஷ்டப்ராப்த்யர்த²காந் ।
க்²யாதாநாம் ப³ஹு-ஸ்தோத்ர-ப⁴க்தவசஸாம் ஸங்க்³ரு’ஹ்ய க்³ரந்தே² மயா

ஸ்தோத்ராணாம் ஶிவத³த்தமிஶ்ரவிது³ஷா சாऽऽலேகி² ரத்நாகர:॥ 2॥
ஜேதும் யஸ்த்ரிபுரம் ஹரேண ஹரிணா வ்யாஜாத்³ ப³லிம் ப³த்⁴நதா

ஸ்ரஷ்டும் வாரிப⁴வோத்³ப⁴வேந பு⁴வநம் ஶேஷேண த⁴ர்தும் த⁴ராம் ।
பார்வத்யா மஹிஷாஸுர-ப்ரமத²நே ஸித்³தா⁴தி⁴பை:ஸித்³த⁴யே

த்⁴யாத: பஞ்சஶரேண விஶ்வஜிதயே பாயாத் ஸ நாகா³நந:॥ 3॥
விக்⁴ந-த்⁴வாந்த-நிவாரணைக-தரணி-ர்விக்⁴நாடவீ-ஹவ்யவாட்³

விக்⁴ந-வ்யால-குலாபி⁴மாந-க³ருடோ³ விக்⁴நேப⁴-பஞ்சாநந: ।
விக்⁴நோத்துங்க³-கி³ரிப்ரபே⁴த³நபவி-ர்விக்⁴நாம்பு³தே⁴ர்வாட³வோ

விக்⁴நாகௌ⁴க⁴-க⁴ந-ப்ரசண்ட³பவநோ விஶ்வேஶ்வர: பாது ந:॥ 4॥
ஸ ஜயதி ஸிந்து⁴ரவத³நோ தே³வோ யத்பாத³பங்கஜஸ்மரணம் ।
வாஸரமணிரிவ தமஸாம் ராஶிம் நாஶயதி விக்⁴நாநாம் ॥ 5॥
ஶுக்லாம்ப³ரத⁴ரம் விஷ்ணும் ஶஶிவர்ணம் சதுர்பு⁴ஜம் ।
ப்ரஸந்நவத³நம் த்⁴யாயேத் ஸர்வவிக்⁴நோபஶாந்தயே ॥ 6॥
மூர்தித்வே பரிகல்பித: ஶஶப்⁴ரு’தோ வர்த்மாऽபுநர்ஜந்மநா-
மாத்மேத்யாத்மவிதா³ம் ரு’துஶ்ச யஜதாம் ப⁴ர்தாऽமர-ஜ்யோதிஷாம் ।

லோகாநாம் ப்ரலயோத்³ப⁴வ-ஸ்தி²தி-விபு⁴ஶ்சாநேகதா⁴ ய: ஶ்ருதௌ

வாசம் ந:ஸ த³தா³த்வநேககிரணஸ்த்ரைலோக்யதீ³போ ரவி:॥ 7॥
வ்யாஸம் வஸிஷ்ட²நப்தாரம் ஶக்தே: பௌத்ரமகல்மஷம் ।
பராஶராத்மஜம் வந்தே³ ஶுகதாதம் தபோநிதி⁴ம் ॥ 8॥
அசதுர்வத³நோ ப்³ரஹ்மா த்³விபா³ஹுரபரோ ஹரி: ।
அபா⁴லலோசந: ஶம்பு⁴ர்ப⁴க³வாந் பா³த³ராயண:॥ 9॥
நாராயணம் நமஸ்க்ரு’த்ய நரம் சைவ நரோத்தமம் ।
தே³வீம் ஸரஸ்வதீம் வ்யாஸம் ததோ ஜயமுதீ³ரயேத் ॥ 10॥
இதி ஶிவத³த்தமிஶ்ரவிரசிதம் மங்க³ளாசரணம் ஸமாப்தம் ।

